
ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ
 ՈՐՈՇՄԱՆ ՆԱԽԱԳԾԻ

	1.ՀՀ ֆինանսների նախարարություն
	23.10.2023թ.

	
	N 01/9-1/20659-2023

	      ՀՀ ֆինանսների նախարարությունը Ձեր 11.10.2023թ. N ԳՍ//31022-2023 գրությամբ ներկայացված «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում է հետևյալը.
Նախագծով նախատեսվում է «Երեխայի և ընտանիքի աջակցության կենտրոն» պետական ոչ առևտրային կազմակերպությանն անհատույց օգտագործման իրավունքով ամրացված քաղաք Երևան, Նուբարաշեն, Չնքուշի փողոց 14 հասցեում գտնվող 177.14 քառ. մետր մակերեսով լողավազանը և դրա զբաղեցրած, օգտագործման ու սպասարկման համար անհրաժեշտ պետական սեփականություն հանդիսացող 0.956408 հա մակերեսով հողամասից առանձնացված 2000 ք.մ մակերեսով հողամասը (այսուհետ՝ Անշարժ գույք) հետ վերցնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեից և ամրացնել Հայաստանի Հանրապետության ներքին գործերի նախարարությանը՝ Նուբարաշենի հրշեջ փրկարարական ջոկատի տեղակայման նպատակով:
Այդ կապակցությամբ հայտնում ենք, որ Նախագծի հիմնավորմամբ հստակեցված չէ, թե ինչով է պայմանավորված Նուբարաշենի հրշեջ փրկարարական ջոկատի տեղակայման անհրաժեշտությունը վերոնշյալ տարածքում, և/կամ դրա հետագա օգտագործման ոչ նպատակահարմարությունը «Երեխայի և ընտանիքի աջակցության կենտրոն» ՊՈԱԿ-ի կողմից:
Միաժամանակ Նախագծի հիմնավորմամբ նշվում է, որ Անշարժ գույքը ՀՀ ՆԳՆ-ին ամրացնելու դեպքում, պետական բյուջեում հնարավոր է ծախսերի ավելացում: Մինչդեռ, հստակեցված չեն անհրաժեշտ ծախսերի չափը, ժամանակահատվածը, դրա ուղղությունները, իրականացվող աշխատանքների ծավալները, պահանջվող ֆինանսավորման հնարավոր այլընտրանքային աղբյուրները: 
Հաշվի առնելով վերոգրյալը՝ հայտնում ենք, որ Նախագծի վերաբերյալ դիրքորոշում կարող ենք ներկայացնել վերը նշված տեղեկատվության տրամադրման պարագայում: 
		
	Ընդունվել է ի գիտություն։ ՀՀ ֆինանսների նախարարության թիվ 01/9-1/20659-2023 գրությունը ՀՀ ՏԿԵՆ 26.10.2023թ. թիվ ԳՍ//32906-2023 գրությամբ ներկայացվել է ՀՀ ներքին գործերի նախարարության քննարկմանը։

	2. ՀՀ ներքին գործերի նախարարություն
	01.11.2023թ.

	
	N 43/27/131410-23

	        Ի պատասխան Ձեր 11․10․2023թ․ թիվ ԳՍ//31022-2023 գրության՝ հայտնում եմ, որ ՀՀ ներքին գործերի նախարարությունում ուսումնասիրվել է «Անշարժ գույք հետ վերցնելու և ամրացնելու մասին» ՀՀ կառավարության որոշման նախագիծը, որի վերաբերյալ առաջարկություններ և դիտողություններ չկան։                        ․   Միաժամանակ ուղարկվում է 0,2հա մակերեսով տարածքի չափագրության փաթեթը՝ կազմված համապատասխան որակավորում ունեցող մասնագետի կողմից։                                ․    
         
	Ընդունվել է ի գիտություն։

	3. ՀՀ կադաստրի կոմիտե
	18.10.2023թ.

	
	N N ՍԹ/14317-2023

	   Ի պատասխան Ձեր 2023 թվականի հոկտեմբերի 11-ի N ԳՍ//31022-2023 գրության՝ «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Հայաստանի անշարժ գույքի տեղեկատվական համակարգի (ARPIS) տվյալների համաձայն՝ քաղաք Երևան, Նուբարաշեն վ/շ, Չնքուշի փողոց, 14 հասցեում գտնվող 01-010-0107-0075 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 0.956408 հա մակերեսով հողամասի, ընդհանուր 2712.02 քմ շենքերի, շինությունների նկատմամբ գրանցված է Հայաստանի Հանրապետության սեփականության, իսկ                   01-010-0107-0074 կադաստրային ծածկագրով, նույն նպատակային և գործառնական նշանակության, 0.014123 հա մակերեսով հողամասի նկատմամբ՝ ընդհանուր համատեղ սեփականության իրավունքը (անշարժ գույքի նկատմամբ իրավունքների պետական գրանցման N 21032023-01-0175 վկայական): Նշված գույքը անհատույց օգտագործման իրավունքով հատկացված է «ԵՐԵԽԱՅԻ ԵՎ ԸՆՏԱՆԻՔԻ ԱՋԱԿՑՈՒԹՅԱՆ ԿԵՆՏՐՈՆ» ՊՈԱԿ-ին (անշարժ գույքի նկատմամբ իրավունքների պետական գրանցման N 16052023-01-0229 վկայական):
   Միաժամանակ, հաշվի առնելով այն հանգամանք, որ Նախագծով նախատեսվում է 0.956408 հա մակերեսով հողամասի մաս հանդիսացող 2000 քմ հողամասը հետ վերցնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեից և ամրացնել Հայաստանի Հանրապետության ներքին գործերի նախարարությանը, առաջարկում ենք Նախագծին՝ որպես հավելված, կցել առանձնացվող հողամասի WGS-84 (ARMREF 02) ազգային գեոդեզիական կոորդինատային համակարգով կազմված հատակագիծը:

	Ընդունվել է ի գիտություն։

	4. ՀՀ աշխատանքի և սոցիալական հարցերի նախարարություն
	31.10.2023թ.

	
	N ՆՄ/ՄԴ/27273-2023

	         «Անշարժ գույք հետ վերցնելու և ամրացնելու մասին» ՀՀ կառավարության որոշման նախագիծն ուսումնասիրելով՝ հայտնում ենք, որ ՀՀ ԱՍՀ նախարությունը առարկություններ չունի:
	Միաժամանակ առաջարկում ենք նախագծով ՀՀ պետական գույքի կառավարման կոմիտեից հետ վերցվող և ՀՀ ներքին գործերի նախարարությանը ամրացվող տարածքի մեջ ըստ անհրաժեշտության ներառել նաև ՊՈԱԿ-ին հարակից տարածքի հարավ‑արևելյան ուղղանկյուն հատվածը (գծանշված սահմաններով հատակագիծը կցվում է): 
	
	[bookmark: _GoBack] Ընդունվել է ի գիտություն։ Միաժամանակ ՀՀ ներքին գործերի նախարարությանը լրացուցիչ տարածք ամրացնելու վերաբերյալ առաջարկը ՀՀ ՏԿԵՆ պետական գույքի կառավարման կոմիտեն անհրաժեշտության դեպքում հետագայում կքննարկի։ 

